Transformacions na
paisaxe da Terra Cha*

Carolina Pérez Pérez

“A paisaxe é o rostro do territorio, é dicir, a proxeccion dunha sociedade nun espazo determinado e por isto ten unha dobre dimension

material e simbdlica, cultural.” *

O obxectivo deste artigo € facer unha aproximacion 4
evolucién da paisaxe do castro de Viladonga e dacomarca
na que esta situado, a Terra Cha. Para o estudo das
transformaciéns na paisaxe empregamos a metodoloxia
da Historia Vivida, a fonte oral, para afondar na posta
en valor da memoria, asi como o0 manexo de diversas
fontes como a fotografia, prensa, toponimia, etc.

A definicién de paisaxe aparece na recente Lei 7/2008,
de 7 de xullo, de proteccion das paisaxes de Galicia
(tomada do Convenio Europeo da Paisaxe, Florencia
2000):

“Calquera parte do territorio tal e como a percibe a
poboacién, cuxo caracter sexa o resultado da accion e
da interaccion de factores naturais e humanos”.

Tratase da paisaxe como concepto integrador
da conxugacion de diferentes factores: naturais
(xeograficos, climéaticos, orografia, vexetacién, flora,
fauna, procesos formativos, edafoxénese da paisaxe,
etc.) e humanos, pola accién antropica, é dicir, o
resultado das actividades humanas nas diferentes
épocas. Tratamos de facer unha interpretacion o mais
completa posible do espazo en si e da interaccion
deses factores. Esta interaccion conforma o territorio
como un espazo “vivido” que se constrie e deconstrie
co paso do tempo.' Deste xeito, a visién integradora
entre espazos naturais e humanizados vai consolidando
a nociéon de paisaxe cultural.

* |El. Foro do Instituto de Estudos das Identidades, Terrritorio, paisaxe
e identidade, Santiago de Compostela: Museo do Pobo Galego, 2007.

1 CABANA IGLESIA, A.: "A paisaxe, unha imaxe dindmica”, en Lugo:
cien anos de progreso. Anuario 2008, Lugo: Ed. El Progreso de Lugo,
S.L., 2008, 212-229.

O castro de Viladonga ¢ utilizado como punto de partida
para facer unha anélise das transformacions que se
foron elaborando ao longo do tempo no territorio,
representadas na paisaxe. Partimos do castro e o seu
contorno mais inmediato, ampliando & comarca no que
estd integrado, a Terra Cha.

Na memoria colectiva o castro concibese
tradicionalmente como un lugar que polas suas
caracteristicas formais e o seu contido simbdlico € unha
paisaxe transformada polo home. A monumentalidade
na delimitacién do espazo, esa forma artificial que
domina a comarca, a sUa situacién privilexiada no
cume dun outeiro e a extraordinaria visibilidade e
visibilizacién, algo que se reflicte na mirada e percepcién
da xente; polo tanto, non é unha paisaxe ‘salvaxe’ ou sé
natural, tratase dunha paisaxe humanizada, un espazo
construido e vivo.

F1. M.C.V.% Vista do castro dende o monte Cordal 1982

2 M.C.V. refirese as fotografias pertencentes ao arquivo do Museo
do Castro de Viladonga.

* Este artigo estd baseado nun traballo presentado no curso de posgrao Servizos Culturais da USC.

Cambios na paisaxe
da Terra Cha

Debemos ter en conta a parte emotiva da percepcién
da paisaxe, xa que ademais dos valores materiais e
estéticos, existen os valores simbolicos e os valores
emocionais. Segundo Luis Antonio Cancer?, cada paisaxe
ten milleiros de miradas, cada mirada é diferente. E
preciso ter en conta que non € a mesma mirada a dos
que modifican activamente un territorio que a dos que 0
contemplan e gozan. Como toda manifestacion cultural,
a paisaxe posUe un valor histérico, estético, simbdlico
e emocional.

Na descricion que Otero Pedrayo fai da Terra Ché
apreciamos esa mirada emotiva, unha percepcion non
s6 fisica e material senén tamén persoal e poética.

“...las praderias, agras de centeno, extensos rodales de
monte bajo, grandes formaciones de blancos abedules,
los rios perezosos, la frecuencia de aguas estancadas
en "lamas”... conceden una severa y clara belleza a
la Terra Chd, que pudiera definirse como una extensa
Géandara..."-.

Os protagonistas destas transformacions sobre a
paisaxe tamén son outra fonte de informacién. Son
os documentos vivos desta manifestacion cultural e
a sUas vivencias, pois presentan unha informacién
imprescindible para comprender os procesos de
modificacion. O home non é alleo ao marco fisico ou
natural no que desenvolve as suUas actividades, polo
tanto, o home é un axente fundamental na dindmica
da paisaxe.

“A paisaxe é unha cousa, non sei como decirche, que
che enche a alma”®

Pretendemos estudar e reconstruir un espazo a través
do rexistro da memoria oral dos seus habitantes,
das actividades sociais sobre o medio e reconecer a
evolucion historica dos elementos da paisaxe.

3 CANCER, L. A.: La degradacion y la proteccion del paisaje, Madrid:
Cétedra, 1999, 9.

4 OTERO PEDRAYO, R.: Guia de Galicia, Vigo: Galaxia, 1980, 17.

5 Entrevista [19-12-07]: Esther Vega Rodriguez, 43 anos, Santa Locaia
(Castro de Rei).

FONTES E METODOLOXIA

Para facer un achegamento & evolucion da paisaxe
da parroquia de Viladonga, unha paisaxe rural
tradicional, consideramos adecuado conxugar a
diversidade de fontes documentais complementarias
xunto & metodoloxia da Historia Oral e, desta maneira,
tratar de recuperar unha paisaxe e as actividades xa
desaparecidas.

A través da andlise da bibliografia, do rexistro da
toponimia e microtoponimia, xunto coas fotografias e a
técnica especifica da entrevista etnografica, ademais da
observacion directa do contexto. O traballo de campo
consistiu nas entrevistas e na toma de fotografias
de diferentes lugares de interese para amosar as
transformaciéns da paisaxe rural.

As fontes documentais foron consultadas no Museo do
castro de Viladonga; no Arquivo Histérico Provincial de
Lugo; no SIXPAC e complementadas coas entrevistas
etnogréficas. As devanditas entrevistas foron feitas
mediante un cuestionario-guia de preguntas sobre
temas chave, ainda que a facilidade de palabra
do entrevistado condicionaba o deixar que falase
abertamente enlazando outros temas que el asociaba
directamente. Comprobamos que o resultado da
entrevista € unha ferramenta altamente Util para a
reconstrucién da narrativa histérica.

DELIMITACION XEOGRAFICA E HISTORICA
DA ZONA

Comezamos o traballo seleccionando un punto
concreto e, a partir del, ampliando a zona de traballo a
toda a comarca na que se integra. Eliximos o castro de
Viladonga, concello de Castro de Rei, na comarca da
Terra Cha (provincia de Lugo) porque se trata dun lugar
conecido e que ten un contido histérico importante. E tan
s6 un punto de partida que nos levara ao conecemento,
case sen nos decatar, de toda a comarca na que se
integra.

O castro de Viladonga é un xacemento arqueoldxico
cun museo de sitio dende 1985, polo tanto, un lugar
consolidado como referente no cohecemento da
época galaico-romana. Este antigo poboado presenta
a presenza da actividade do home na configuracién

mesma do castro, os elementos defensivos e os
socalcos dos antecastros, ademais dos usos do solo
para cultivo. Tratase dun espazo que tanto fisica como
simbolicamente posue un contido susceptible de ser
estudado dende outras disciplinas, outros puntos de
vista diferentes e complementarios ao da arqueoloxia.
Ata agora s6 hai estudos arqueoldxicos sobre el, e
algun estudo do folclore e lendas® relacionadas. As
fotografias aéreas son o punto de partida para facer
unha aproximacion & evolucion das transformacions
mais evidentes.

F3. M.C.V vista aérea 2004 (evidencia o impacto da repoboacién
forestal)

6 LOPEZ GOMEZ, F. S.: “O folklore do Castro de Viladonga i da sua
bisbarra”, Actas XV Congreso Nacional de Arqueologia, Lugo, 1977,
Zaragoza, 1979, 623-630.

A TERRA CHA

A comarca da Terra Ché, descrita extraordinariamente
por Otero Pedrayo:

“...vasta planicie ondulada, de basamento granitico y
esquistoso, recubierto de formaciones cuaternarias,
altura media de 400 metros e hidrografia indecisa, se
limita, en la acepcion de los naturales a la region, en
gran parte palustre, entre las lentas aguas del Mino
inicial y el Tamboga; es decir, la Comarca de Castro de
Rey".

Caracterizase pola planicie topogréfica que lle da
uniformidade e personalidade ao territorio. Inclie os
concellos de Abadin, Begonte, Castro de Rei, Cospeito,
Guitiriz, A Pastoriza, Vilalba e Xermade; posteriormente,
na nova comarcalizacion de Galicia, foi engadido o
concello de Muras.

Esta comarca encéadrase nunha unidade xeomorfoléxica
mais ampla, a meseta de Lugo, que constitle a sUa
parte setentrional. Sitlase entre as montanas da Dorsal
Galega, as serras setentrionais e as orientais, das que
destacan a serra da Carba, o Xistral, o Cadramén, o
cordal de Neda, de Lourenza, de Meira e a serra da
Loba.

A rede hidrogréfica ¢ moi rica, presidida polo Mifo,
no que conflien os rios Tdmoga, Anllo, Ladra, Narla,
Azumara e Neira. Tamén hai que ter en conta os rios
que nacen na serra do Xistral, o Eume e o Landro. A
escasa pendente hidrografica favorece a existencia das
areas endorreicas, onde se producen asolagamentos
con bastante frecuencia ao longo do ano e onde se
forman lagoas, como a de Cospeito; a de Caque, en
Castro de Rei; a de Fonmina, na Pastoriza e outras
de menor entidade. Destaca a importancia do valor
ecoloxico das lagoas e rios chairegos que tefen sido
catalogados como lugares de interese comunitario (LIC),
concretamente o conxunto Parga- Ladra-Tamoga.

O afastamento do mar e, sobre todo, o illamento
das montanas que a rodean, fai que o clima da Terra
Cha presente certo grao de continentalidade, que se
manifestanas temperaturas, e tamén nas precipitacions.
Rio-Barja caracterizou o clima da Chaira como “un clima,
si no riguroso, al menos subcontinental frio, (dentro

7 OTERO PEDRAYO, R.: 1980, 17.



Cambios na paisaxe
da Terra Cha

do macroclima ocedanico de Galicia)”s. Tanto o clima
como os solos e o caracter lacustre van ser factores
fundamentais no tipo de agricultura da zona.

A vexetacion chairega e as suas transformacions foi
tema tratado noutro nimero desta mesma revista por
Antonio Rigueiro Rodriguez?, onde fala das modificaciéns
na flora e vexetacidn e as causas e consecuencias
destas na paisaxe. En resumo, hai que dicir que en
pouco tempo a muda da paisaxe vexetal é preocupante,
xa que se reduce a diversidade paisaxistica e periga a
vexetacion autéctona respecto da aldctona.

A causa da concentracion parcelaria, a repoboacion
forestal, o abandono de cultivos tradicionais etc.,
favoreceuseaexpansiondecultivosenerxéticos,agricolas
e forestais; a fisionomia do territorio homoxeneizase
reducindo a variedade e riqueza paisaxistica. Tamén,
insiste  Rigueiro Rodriguez, compre reparar na
necesidade de proteccion da vexetacion tradicional e
autocténa, o bosque de carballeiras e bidueiros, entre
outros: “Nos Ultimos lustros, a repoboacién forestal de
moitos prados e praderias con pineiros e eucaliptos,
especies de crecemento rapido, esta producindo un
cambio radical e acelerado na paisaxe.”® Tamén a fauna
€ un elemento vivo que ten incidencia na paisaxe € ainda
falta un estudo similar sobre el.

Outros elementos que forman parte da configuracion
da paisaxe son os construtivos: vivendas, edificacions
auxiliares como alpendres, palleiras, fornos, airas, etc.,
ademais da arquitectura relixiosa. O traballo de Carme
Pernas Bermudez analiza a arquitectura tradicional da
Terra Ché e os seus cambios'.

Respecto da poboacién, a dispersion é un dos trazos
caracteristicos desta comarca, ademais de salientar a
contraposicion de ser unha comarca das mais grandes
de Galicia e, porén, das menos poboadas. Ainda que na
primeira metade do século XX tifa lixeira tendencia ao
crecemento, a partir de 1950 prodlcese un pequeno

8 LOPEZ ANDION J.M.: Estructura y morfologia agraria en la Terra
Cha, Santiago de Compostela: Monografias USC, 1979, 11.

9 RIGUEIRO RODRIGUEZ, A.: “Flora e vexetacion da Terra Cha”, en
CROAN®° 17, ano 2007, 40-49.

10 RIGUEIRO RODRIGUEZ, A.: 2007, 40.

11 PERNAS BERMUDEZ, C.: [tinerarios de arquitectura popular pola
Terra Cha, Vilalba (Lugo): Instituto de Estudos Chairegos (Biblioteca
Chairega, n®6), 2006.

declive, cun descenso brusco nos anos 60. Estas
variaciéons asoécianse aos movementos migratorios
que xa dende os anos 30, despois da crise de 1929,
e posteriormente durante a Guerra Civil, reduciron o
continxente de poboacién. A economia baséase na
agricultura e ganderia e no sector terciario.

MARCO HISTORICO

Seleccionamos un marco histérico para poder levar a
cabo a reconstrucion da paisaxe a través da memoria
dos seus protagonistas, polo que decidimos concretar
as datas a partir da Guerra Civil ata a actualidade.

Podemos enmarcar o noso espazo dentro da Galicia
rural tradicional constituida por pequenos propietarios
que viven en aldeas espalladas, no caso da Terra Cha
pouco poboadas, que cultivan explotacions de reducido
tamano con pouco nivel tecnoléxico. O sistema agrario
mantera os trazos tradicionais ata a primeira metade
do século XX. A modernizacién comezara timidamente
nos anos 20, pero quedou anulada pola Guerra Civil
espanola e serd a partir dos anos 1950 cando comece
o desmantelamento deste sistema e a sla substitucién
por unha nova forma de sociedade influida polo mundo
urbano e industrial. Como veremos, 0s cambios
histéricos van ir parellos aos cambios da conformacién
da paisaxe agraria que nos ocupa.

O SISTEMA AGRARIO TRADICIONAL

Para analizar a evolucion da paisaxe, debemos ter
en conta as sUas orixes, € dicir, o sistema agrario
tradicional,” que foi a base sobre a que se desenvolveran
as novas formas que conforman a paisaxe actual.

As entrevistas constatan estas transformacions. A
caracteristica fundamental desta paisaxe é a acusada
fragmentacién en innumerables e pequenas parcelas,
na maior parte dedicadas ao policultivo intensivo
orientado ao autoconsumo familiar. As principais
producidns comerciais eran a pataca e o vacun de carne.

12 BOHUIER, A.: “Galicia. Ensaio xeogréfico e interpretacion dun
vello complexo agrario”. Traducion Benjamin Casal. Biblioteca de cla-
sicos agrarios galegos. Santiago de Compostela: Conselleria de Agri-
cultura, Gandeiria e Montes, Xunta de Galicia, 2001.

A comercializacion de produtos realizabase nas feiras
das distintas vilas da zona, comerciabase co gando,
ademais de con produtos como leite e derivados,
queixos, mel, hortalizas, etc.

Nas fotos aéreas do Catastro Rustico podemos
comprobar outras duas caracteristicas do sistema
tradicional: a desigualdade nas leiras respecto do
tamano e a dispersién na distribucion respecto dos
propietarios. Esta dispersion suporfa unha gran perda
de tempo nos desprazamentos as distintas leiras.

"...E ahora puxémoslle pinos porque, claro, desde a nosa
casaeramoicostosoviraquiacultivarasterras. Entonces,
hai que buscarlles outra forma de producir” .

FA4. A.H.P.L." Foto aérea. V6 do ano 1970

Tamén observamos que a calidade dos terreos é
heteroxénea, e abundan os que non tefen moita calidade
agrondmica. A maioria corresponden a labrado de 52
categoria ou matogueira de 22 categoria, supdn un valor
desigual das leiras polas caracteristicas do solo: humus
pouco profundo, estrato arxiloso impermeabilizante no
inverno.’

13 Entrevista [19-12-07]: Valentin Abelleira Carrera, 79 anos, Anse-
mar, (Castro de Rei).

14 Arquivo Histérico Provincial de Lugo.

15 CARDESIN, J. M.: “Transformaciones en la agricultura gallega. Te-
rra Ché en los siglos XVIII-XX. Cultura material (San Martino de Gober-
no, Castro de Rei), Santiago de Compostela: USC, 1989, 10.

Respecto do tamafno non son explotaciéns demasiado
pequenas comparandoas con outras zonas de Galicia.
Fronte as 2,84 ha do propietario da Terra Cha, no Baixo
Mifo a media é de 0,88 Ha; poderiase dicir que abundan
explotacions medianas (entre 5 e 19,9 hectareas), ainda
que existe unha tendencia a concentrar explotacions de
menor tamano, consecuencia do sistema de partillas,
ademais doutros factores.

“Houbo unha partixa e tocoulles a cada irmao duas
fanegas de terra. Na nosa casa traballdbase moito
terreo. Despois meus hermanos foron marchando...
A mina madre pasoume a min a millora, a tradicion da
nosa casa” .

O sistema de partillas, o caracter mixto das explotacions
(ser & vezagricolas, gandeiras e forestais) con tendencia
ao autoconsumo, son as causas fundamentais da
fragmentaciéon, segundo Lopez Andién. O sistema
agrario tradicional caracterizase polas pequenas
explotacions agropecuarias familiares, cun baixo nivel
tecnoldxico dos instrumentos de traballo e a persistencia
de cultivos tradicionais.

“Bueno mira, esto estd moi cambiado, nesa época eu
recordo que a forma que habia de traballar... Sembrar
centeo, sembrar patacas e maiz... a xente dedicabase
a cultivar as terras”".

Nos anos da Guerra Civil rexistrase un aumento das
cavaduras (1936-1939) e, na posguerra, a carestia da
vida fixo aumentar as areas labradas, pero a medida que
a economia do pais se foi estabilizando abandonaronse
0s terreos menos aptos para os labores agricolas. Este
proceso acentuouse na década dos 60, pola carencia de
man de obra, especialmente xente nova, que se viu na
necesidade de emigrar cara a outros paises'®.

Non obstante, os cambios realmente transformadores
da paisaxe agraria vehen determinados por uns
factores histéricos moi concretos, as politicas
agrarias franquistas: as repoboaciéns forestais a

16 Entrevista [19-12-07]: Valentin Abelleira Carrera, 79 anos, Anse-
mar, (Castro de Rei).

17 Entrevista [16-3-08]: José Rodriguez Abelleira, 86 anos, Ansemar,
(Castro de Rei).

18 CHANTADA ACOSTA J.R.: “Sobre algunos aspectos del paisaje
rural gallego”, en Miscelanea de Geografia de Galicia en Homenaje a
Otero Pedrayo, Santiago de Compostela, 1978, 44.



Cambios na paisaxe
da Terra Cha

partir da década dos anos 40 e a colonizacién, como
consecuencia da actuacion directa do Estado e da
agroindustria que favorece a especializacién produtiva,
ademais da mecanizacidon necesaria para a maior
produtividade. Posteriormente, xa nos anos 70 comezan
as concentraciéns parcelarias.

Da economia de policultivo e autoconsumo familiar,
baseada nos produtos agricolas: cereal (centeo-trigo),
patacas e vacun de carne pasase a unha especializacién
de gando vacun leiteiro. O financiamento estatal
modifica as estratexias produtivas orientadas &
comercializacion.

Ainda asi, manténense formas e elementos do antigo
sistema agrario, pero xa non tefien o mesmo produto
pois responden 4s novas necesidades que pautan as
distintas épocas histéricas na economia rural. As hortas
para autoconsumo perduraran ata hoxe en dia, e mesmo
puntualmente labores de pastoreo.

A PAISAXE AGRARIA: FORMAS DE
ORGANIZACION

A través da documentacion e das entrevistas podemos
resumir que a paisaxe agraria da parroquia de Viladonga
e da comarca corresponderia ao modelo de utilizacion do
solo caracteristico da estrutura rural galega tradicional.
Este tipo de estrutura agraria, que perdura ata ben
avanzado o século XX, corresponde as divisiéns do
territorio en subzonas dedicadas especialmente a unha
ou outra forma de producir e de organizar socialmente
as condiciéns naturais.

Son as agras, cortinas, prados, hortas e monte.
Podemos dividilas en duas formas atendendo ao uso
comunitario ou privado. Por unha banda, as agras e o
monte comunal de uso comunitario e, pola outra, as
cortifias, prados, hortas e monte de uso privado.

Comprobamos nas fotos aéreas e a través da
informacién dos entrevistados que a superficie do
castro corresponderia a unha ou varias agras, de uso
colectivo, tendo como cultivo principal o centeo. As
leiras correspondentes & alternancia das elevacions
de murallas e foxos deixarianse a matogueira, que se
utilizarfan para o estrume e a lefa. Parte dos foxos

seran utilizados como camino de servidume ata hoxe.

As agras garantian colleitas de cereal (centeo-trigo)
para a alimentacion humana e os barbeitos, aos que se
deixaban os campos de agra ao longo do ano, constitufan
pastos para o gando ovino, vacun e porcino en réxime
extensivo. Estas agras tihan a caracteristica de estar
parceladas internamente e cercadas por distintos tipos
de muros ou valados. Estes cercados facianse de
pedras ou chantos, dependendo da zona litoldxica na
que estivesen. Tinan obrigas colectivas e dependendo
do calendario agricola sementabase de ano y vez; os
anos nonos centeo e o0s pares deixabanse a barbeito.
Tamén existia a agra en duas follas, a metade do terreo
sementédbase e a outra quedaba a pasto comun.

Podemos apreciar claramente un muro divisorio de
parcelamento (F5) dunha agra no antecastro oeste. Este
vestixio amosa un uso xa perdido e probablemente o
propio muro chegue a desaparecer co tempo; serviria
para illar o gando, para que 0s animais non entrasen a
estragar a colleita de centeo cando pastaban nas outras
parcelas da agra lindeira. Actualmente esta leira esté
plantada con eucaliptos. Os topdnimos conservados
indican tamén este tipo de uso da terra: Agra do
Castro.

F5. M.C.V.Vista aérea do castro 1985 “Antes todo esto era facenda,
para o centeo, non habia arboles” .

As agras situdbanse en espazos chans ou en outeiros,
lugares que facilitaran a escorrenta da auga de choiva,
drendbanse por unha rede de augueiros, evitando o
asolagamento. Isto ten relacién co topénimo Camifo

19 Entrevista [12-1-08]: Dario Tella Rodriguez, 84 anos, Ansemar
(Castro de Rei).

das Laguelas, do que fala un dos informantes, camifo
polo que accedia & agra onde cultivaban o centeo.

Destaagra, situadanocastro,podemosdestacarosistema
de socalco ou bancada, probablemente conservado
dende a época castrexa que ten permanecido grazas
ao uso, coidado e mantemento dos labregos, que foron
0s que conservaron este secular sistema. Segundo
Ballesteros Arias corresponderiase coa tipoloxia dunha
“terraza sistematica ou monumental”2°,

Por outra banda, estan as formas de uso privado:
cortifas, prados, hortas e monte, que ocuparian o val
ao pé do castro, nas parroquias que componen o Val de
Francos (Ansemar, Goberno, Balmonte e Viladonga), en
Castro de Rei. Esta estrutura de organizaciéon do espazo
agrario foi estudada por J.M.Cardesin, concretamente na
parroquia de San Martifo de Goberno. As caracteristicas
de cada unha delas (cortinas, hortas, prados, monte),
a situacion, tipo de cultivos, tipo de solo, adubos,
condicions de humidade etc., foron detallados no seu
traballo?’.

Estas formas de organizacion configuraron unha paisaxe
agraria adaptada ao medio para o seu aproveitamento
de maneira ecoldxica e natural. Podemos consideralo
un exemplo do que Luis Antonio Cancer chama
paisaxes harmonicas, como resultado da integracién
de elementos fisicos e antrépicos, cando estes Ultimos
responden a unha planificacion con perspectiva de
futuro.

Esta paisaxe rural tradicional comeza a modificarse
de maneira brusca e vertixinosa coa chegada da
mecanizacion, os novos usos do solo, a nova producién
especializada e a sua comercializacion. Polo tanto,
cando irrompen formas agresivas do uso do solo xorde
a paisaxe diharménica?.

20 BALLESTEROS ARIAS P. define este sistema construtivo en La
arqueologia de la gasificacion en Galicia, Cadernos de Argueoloxia
e Patrimonio, Laboratorio de Patrimonio, Paleoambiente e Paisaxe,
Santiago de Compostela, 2003, 28.

21 CARDESIN, J. M.: 1989.
22 Vid. CANCER, L.A.:1999, 22

FACTORES DA TRANSFORMACION DA
PAISAXE AGRARIA

As modificaciéns na paisaxe responden a novas formas
de usos do solo e & sUa adaptacion ao territorio. O
sistema secular de explotacion extensiva do medio
muda por outro de explotacién intensiva. Os factores
responden a un denominador comun: a intervencion
estatal como orientadora da producion agricola:

1952-56: 0 monte de utilidade publica foi ocupado polo
Patrimonio Forestal, que comezou a repoboacién con
pineiros.

1945: creacion da granxa experimental Gayoso Castro
da Deputacion Provincial de Lugo®.

1954-73: creacién da Zona de Colonizacién.
Anos 70: concentracion parcelaria

Estes factores, de forma conxunta, provocan os
procesos de cambio na paisaxe tradicional, achegando
novidades de adaptacién ao novo sistema produtivo € a
novas politicas orientativas e dirixidas a unha explotacién
arbdrea inexistente ata o momento.

A Lei de montes de 1957, afirma que recofece e
regulamentard a existencia na Coruia, Lugo, Ourense e
Pontevedra, “de montespertenecientesenmanocomun
a las consuetudinarias demarcaciones parroquiales,
que seran vinculados a los Ayuntamientos respectivos,
los cuales regularan el disfrute de su aprovechamiento
de manera que, sin perjuicio de los intereses generales
de cada Municipio, reciban una justa participaciéon los
vecinos con derecho a los mismos”. A finais do 1961
habia repoboadas 1090,21 ha en Castro de Rei?*.

Ademais, outra parte dos montes vecihais (2889 Ha)
foron expropiados para establecer unidades familiares
de explotacion en Cospeito e Castro de Rei, neste
Ultimo nas parroquias de Triaba, Duarria, Loentia, Mos,
Castro Ribeiras de Lea, Bendia e Bazar. Estes terreos
vinan utilizandose polos vecihos de forma tradicional
polo sistema de rozas e para pastoreo. Labraronse zonas
de monte baixo, fixose regadio, cunha rede de canles

23 GIL VARELA E., MENDEZ DOMENECH E.: “La Granja Gayoso
Castro”, en Lucus n°®25, Boletin Informativo de la Excma. Deputacion
Provincial. Lugo, 1971-1972.

24 LOPEZ ANDION J. M.: 1979, 31

de 52 km. Creéronse 159 unidades familiares en torno
a catro “centros civicos” ou nucleos de poboacién:
Matodoso, Espifeira, Arneiro e Veiga de Pumar. Nestas
explotacions establécense colonos procedentes doutras
comarcas de Galicia e de Asturias, Leén e Santander. A
orientacion das explotaciéns € ganderia de leite para a
comercializacién. O regadio e a mecanizacion producen
elevados rendementos.

A Colonizacién? inicia uns cambios da producién, do
tipo de explotacién encaminada a un monocultivo
orientado 4 praderia artificial que se traduce na paisaxe
moi claramente; pasamos a unha paisaxe de praderias
artificiais, coaforraxe e o millocomo cultivos maioritarios,
traducido 4 sua simplificacion e homoxeneizacion. As
vacas de carne Rubia Galega substitlense polas de
leite.

F6 M.C.V.Cercado tradicional

F7 M.C.V. Silos de “rolos”

25 Sobre a colonizacién na Terra Chéa: Lucus n® 17-18-19, Revista da
Excma. Deputacion Provincial, Lugo, 1964, 21-30.

Ainda que perduran elementos da estrutura tradicional,
como as hortas e os muros de cercado de moitas das
leiras, vemos as novas achegas que evolucionan ata
configurar unha nova estética. Os silos verticais asi
como as casas do proxecto da colonizacién non tifan
un deseno axeitado &s necesidades da comarca, eran
desefnos importados doutras zonas de colonias en
rexions xeograficas moi diferentes como Andalucia,
Badaxoz, etc. A paisaxe actual non se pode entender
sen conecer os efectos da colonizacién e a realidade
actual presenta unha evolucién destes.

O sistema de ensilado garante a forraxe para o gando
durante todo o inverno. Os silos verticais deixaron de
utilizarse e pasaron a outra tipoloxia mais axeitada &s
necesidades, polo que agora atopamos silos de dous
tipos, os feitos cun rebaixe na terra e cubertos de
plastico, sen mais, para que a herba permaneza sen aire
e se conserve ben durante todo o inverno e os “silos
en trincheira”, a mesma forma pero cunhas paredes
externas de cemento para protexer moito mais a herba
a gardar. Ambas as formas cébrense cun plastico e con
pneumaticos ou sacos con area ou garrafas de cores
para suxeitar o plastico fronte ao vento. Outra variedade
son os de “rolos”, envoltos en plastico, que poden ser
trasladados con facilidade. Estas tipoloxias conceden
& paisaxe unha novidade, caracteristica e curiosa, que
€ o resultado das necesidades do momento, resoltas
de diversas maneiras polos labregos chairegos. Como
resumo, cémpre dicir que a nova paisaxe preséntase
con estas caracteristicas:

As praderias artificiais como protagonistas do cultivo
actual para forraxe do gando leiteiro.

A repoboacion forestal estd a mudar de xeito moi rapido
e imparable a vexetacién tradicional pola de arbores de
rapido crecemento: pifeiros e eucaliptos, producindo
unha nova estética.

Reduciéon da vexetacion autdctona e dos cultivos
tradicionais.

Elementos como os silos, os palleiros e os cortellos
de ladrillo e cemento e as novas vivendas presentan a
realidade da adaptacién aos novos tempos.

A concentracién parcelaria aumenta o tamano das leiras
e homoxeneiza a paisaxe.

F8 M.C.V. Vivenda e explotacion agrogandeira en Ansemar, 2008

O monte xa non achega o estrume porque non se
necesita, as novas instalacions recollen os excrementos
das vacas e Usanos como adubo para o cultivo; o
monte deixa de ter utilidade. Elementos de construcion
tradicional como os cercados de pedra tamén estan en
risco de abandono e perda. Na imaxe F8 podemos ver
0s cambios representados.

O castro reflicte estes cambios, o espazo arqueoldxico
reutilizado durante séculos como agra tradicional de
centeo e trigo, que aproveitou o0s socalcos centenarios
como parcelas dunha agra, combinando o pastoreo co
cereal, e incluso facendo os cercados posiblemente
con pedra do propio castro, amosan 0 uso continuado
dun espazo ao longo da historia, un espazo construido,
modificado polohome e, polo tanto, unha paisaxe cultural
que precisa ser rexistrada, conservada e transmitida
como parte da nosa cultura e da nosa identidade.

Este espazo historico non ¢ alleo &s transformacions. As
leiras lindeiras & croa abandonan os usos tradicionais e
agora son sementadas con arbores aléctonas (pineiros
e eucaliptos) que distorsionan a imaxe e a estética
do castro. A sla monumentalidade queda anulada,
e tamén a sUa percepcion simbodlica e estética. A
concentracién parcelaria fixose nas parroquias limitrofes
a Viladonga, como son Ansemar, Goberno e outras. Isto
reflictese moi claramente na ampliacion de leiras e na
inmediata repoboacién con arbores aléctonas pineiros
e eucaliptos e o trazado de novas pistas e anulaciéon de
caminos tradicionais son outras das consecuencias. A
paisaxe homoxeneizase e perde a variedade e riqueza
da vexetacion autoctona.

F9 MCV Vista aérea do castro 2007

REXISTRO DA TOPONIMIA E
MICROTOPONIMIA *

O estudo e rexistro da toponimia é de gran interese,
xa que achega numerosos e variados datos. Unha
consecuencia das transformacions, sobre todo da
concentracién parcelaria, € a supresion de boa parte
de camifos rurais e dos seus nomes; 0s cambios dos
usos do solo implican a perda do nome de moitas das
leiras e outros elementos singulares como penedos,
fontes, regatos etc. Incluso a maioria destes nomes
s6 quedan recollidos na memoria da xente que 0s
utiliza, e non estan recollidos nos mapas. Polo tanto,
€ de enorme importancia o rexistro da toponimia e da
microtoponimia.

A toponimia podemos definila como o conxunto dos
nomes dun lugar, onde se estuda a etimoloxia, a orixe
e o significado destes nomes. Susténtase na linglistica
e na dialectoloxia, pero tamén ten en conta outras
ciencias como a arqueoloxia, a historia, a etnografia e a
xeograffa. Os toponimos da Terra Chd amosan a relacién
do home coa terra e a orientacion campesina, gandeira
e forestal do territorio. A maioria dos nomes refirense &
presenza de auga, tipo de cultivo, explotacién do terreo,
etc.

Os toponimos mais numerosos son os chamados
orotoponimos, referidos & constitucién do terreo.

* Este apartado foi realizado coa colaboracion de Aurora Fernédndez
Fernandez.

Atopamos asi topénimos como O Cordal, referido a
elevacién doterreo, caracteristica destazona montanosa
da Terra Cha. “Cordal” serve tamén como denominador
de espazos mais reducidos como Cortinas do Cordal,
microtopdnimo que alude & leira de cultivo intensivo
(millo, patacas, nabos...) pero nun lugar elevado. O
microtopdénimo A Costa, de novo define un terreo
en pendente. Outros orotopénimos rexistrados son
Pedrouzo (terreo rochoso), Pena Rubia (tipo de pedra)
ou 0s microtopénimos Penelae Leiro das Penas, ambos
os dous relacionados con pedras de gran tamano que
sobresaen da terra de forma natural. O orotopénimo As
Engrobas alude &s fochas que forma a auga de chuvia
por un paso continuado. Relacionado con este topénimo
estd o microtopdnimo As Angrouinas, que parece ser
unha variante da anterior pero para denominar fochas
menos pronunciadas.

Outra das estratexias para a elaboracién da toponimia é a
de denominar os espazos segundo o tipo de explotacion
a que se dedica o terreo. Nesta zona podemos recoller
algun topénimo relacionado con estes espazos tales
como A Bouza Grande, que é o terreo inculto poboado
de toxos, xestas, uces, etc; O Chousdn, como terra
de labor cercada que se sitla preto da casa e que
neste caso alude ademais ao tamano; A Veiga, terra
polo que adoita discorrer un rio e que se dedica a
praderia ou cultivo; ou o xa mencionado As Cortinas
do Cordal, que alén de facer referencia & xeografia
define tamén un terreo cercado preto da casa dedicado
fundamentalmente ao cultivo de hortalizas, patacas
ou cereais. Relacionadas tamén coa utilizacion do
terreo recéllense outras denominaciéns que podemos
clasificar como topénimos monumentais prehistéricos
como é A Bouza do Castro ou os microtopénimos A
Agra do Castro e a propia denominacién O Castro.

Nesta zona encontramos tamén algun fitotopénimo
(derivado de nomes de plantas) como Abelairas/
Avelairas e A Chousa das Abelairas, variantes do termo
abeleirae que denotan a existencia desta arbore froiteira
no lugar.

Ostopdénimosrelacionadoscoaaugaouhidrotopénimos
son moi numerosos nesta zona. Dentro deste grupo
podemos distinguir agueles que fan referencia a augas
estancadas como As Laglielas; os que denominan
augas correntes no caso de As Tornas, o cal se refire
a un lugar onde se desvia o curso dun rego cara a
outro, Chousa da Acea, que nos recorda a existencia

dun remanso de auga e fFornos do Cal, microtopdnimo
relacionado; e, por ultimo, un hidrotopénimo referido
4 existencia de mananciais pequenos ou en forma de
poza que é Fontela.

Recéllense tamén na toponimia desta zona
denominaciéns que fan referencia a zonas de paso ou
de situacioén, é o caso de Rua de Riba, Tras da Iglesia ou
o microtopoénimo Tras do Castro.

Os haxiotoponimos engloban os topénimos
relacionados co mundo eclesidstico, como é o caso de
Iglesiario. Tamén son comuns os topdnimos derivados
de nomes de persoas (antropdénimos), por exemplo
Palmeiro, o cal é unha alusién a un vecifo da zona
propietario deses terreos.

Polo que respecta aos topdnimos xenéricos mais
comuns rexistrados son os relacionados coas terras
de labranza (agra, leiro, veiga, cortifa...) e terras de
pradaria (chousa, chousén...). Asi mesmo, atopamos
outros xenéricos que se insiren dentro das categorias
canles de auga (cal), vias de comunicacion (corga) e
accidentes terrestres (cordal).

CARA A UNHA VALORACION DAS PAISAXES

A situacion de deterioracion das paisaxes ten impulsado
a organismos internacionais a sentar as bases dunha
normativa que regule as paisaxes, concedéndolles a
importancia que deben ter. Xorde a Convencion Europea
da Paisaxe (Florencia, 2000), Unico instrumento xuridico
de caracter internacional referido especificamente
a este tema. Neste convenio falase por primeira vez
na historia do dereito a paisaxe, isto &, do dereito
da cidadanfa a gozar dunhas paisaxes agradables,
harmoénicas, non degradadas, que sexan capaces de
transmitir identidades culturais e territoriais diversas,
que nos ofrezan sensaciéns pracenteiras de caracter
estético, sensorial, emotivo.

En Galicia, afortunadamente e seguindo os pasos desta
Convencién, aprobouse a Lei de proteccién de paisaxes
de Galicia. Esperemos que esta lei estableza os
mecanismos necesarios para levar a cabo a proteccion,
xestidén e ordenacion das nosas paisaxes,; para evitar a
sUa deterioracion e, o que é mais grave, a sUa perda.

F10 MCV!' Vista de Ansemar dende o antecastro oeste, inverno 2007.

Agradecementos: a Ana Cabana Iglesia, ao A.H.P.L., a Paula Ballesteros Arias e, especialmente, aos chairegos que compartiron con nés
as suas vivenzas e recordos. O noso mais sincero agradecemento.

